
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	23.02.2023թ.

	
	N 01/9-1/3297-2023

	Քննության առնելով ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում է Լաչինի միջանցքի փակ լինելու հետևանքով ՀՀ-ում գտնվող Լեռնային Ղարաբաղի քաղաքացիներին հյուրընկալող հյուրանոցների 26.01.2023-19.02.2023թթ. ժամանակահատվածում կատարված ծախսերը փոխհատուցելու համար ՀՀ կառավարության պահուստային ֆոնդից հատկացնել 97.46 մլն դրամ (Երևանի քաղաքապետարանի՝ 8.36 մլն դրամ, Սյունիքի մարզպետարանին՝ 89.1 մլն դրամ), հայտնում ենք, որ նախագծի վերաբերյալ առարկություններ չունենք: 
Միաժամանակ հարկ ենք համարում նշել, որ վերոհիշյալ նպատակով կայացված նախորդ երկու որոշումների կապակցությամբ ՀՀ ֆինանսների նախարարությունը առաջարկել էր խնդրի ձգձգման պարագայում, փոխհատուցումների տրամադրման համար ձևավորել համապատասխան չափորոշիչներ և մեխանիզմներ: Հաշվի առնելով վերոգրյալը, և այն, որ ՀՀ կառավարության 12.01.2023թ. N 58-Ն որոշմամբ հատկացվել է 114.8 մլն դրամ, իսկ 26.01.2023թ. N 115-Ն որոշմամբ՝ 98.5 մլն դրամ, կրկին անգամ առաջարկում ենք մշակել հյուրանոցների և շահառուների ընտրության, ինչպես նաև ծախսերի գնահատման հստակ չափորոշիչներ: Հակառակ պարագայում, առանց նշված մեխանիզմների և չափորոշիչների առկայության, հետագայում ծախսերի փոխհատուցման հարցի առաջադրման դեպքում ՀՀ ֆինանսների նախարարության դիրքորոշումը կլինի բացասական: Միաժամանակ մեր պատրաստակամությունն ենք հայտնում վերոհիշյալ մեխանիզմների շուրջ նախարարության աշխատակիցների հետ քննարկումներ իրականացնելու համար: 

[bookmark: _GoBack]Հարկ ենք համարում նշել, որ ՀՀ Սյունիքի մարզպետարանի հետ համատեղ իրականացվել է հյուրանոցներում իրենց կացությունն ապահովող Լեռնային Ղարաբաղի քաղաքացիների կարիքների գնահատում, ինչպես նաև ուսումնասիրվել են հյուրանոցների կողմից մեկ անձի հաշվով իրականացվող ծախսերի գնային առաջարկները։






